
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১০৬
বহুবিবাহ।




 সম্ভবাব প্রজাত্যা ইতি। নেত্যব্রবীৎ সাম জ্যায়ান্
 বা অতো মম মহিমেতি। তে দ্বে ভূত্বোপাবদতাম্।
 তে ন প্রতি চন সমবদত। তানস্ত্রিস্রো ভুত্বোপাবদন্।
 যৎ তিস্রো ভূত্বোপাবদন্ তত্তিসূভিঃ সমভবৎ।
 যত্তিসৃভিঃ সমভবৎ তন্মাত্তিসৃভিঃ স্তবন্তি তিসৃভি-
 রুদ্গায়ন্তি। তিসৃভিৰ্হি সাম সম্মিতং ভবতি।
 তন্মাদেকস্য বহ্বো জায়া ভবন্তি নৈকস্যৈ বহবঃ
 সহ পতয়ঃ {১৬)।”



[১]

 পূর্ব্বে ঋক্ ও সাম পৃথক ছিলেন। ঋকের নাম সা, সামের

নাম অম। ঋক্ সামের নিকটে গিয়া বলিলেন, আইস, আমরা

সন্তানোৎপাদনের নিমিত্ত উভয়ে সহবাস করি। মান কহিলেন,

না; তোমার অপেক্ষা অমির মহিমা অধিক। তৎপরে দুই ঋক্

প্রার্থনা করিলেন। সাম তাতেও সম্মত হইলেন না। অনন্তর

তিন ঋক্ প্রার্থনা করিলেন। যেহেতু তিন ঋক্ প্রার্থনা করিলেন,

এ জন্য সাম উহাদের সহবাসে সম্মত হইলেন, যেহেতু সাম তিন

ঋকের সহিত মিলিত হইলেন, এজন্য সামগেরা তিন ঋক্ দ্বারা

যজ্ঞে স্তুতিগান করিয়া থাকেন। এক সাম তিন ঋকের তুল্য।

অতএব এক ব্যক্তির বহু ভার্য্যা হইতে পারে, এক স্ত্রীর একসঙ্গে

বহু পতি হইতে পারে না।




এই বেদাংশকে প্রকৃত উপাখ্যানের আকারে পরিণত করিয়া, তদীয় তাৎপর্য্য ব্যাখ্যাত হইতেছে। “সামনাথ বাচস্পতির ঋক্সুন্দরী, ঋক্মোহিনী ও ঋক্বিলাসিনী নামে তিন মহিলা ছিল। একদা, ঋক্সুন্দরী, সামনাথের নিকটে গিয়া, সন্তানোৎপত্তির নিমিত্ত সহবাস প্রার্থনা করিলেন। তুমি নীচাশয়া অথবা নীচকুলোদ্ভবা, আমি তোমার সহিত সহবাস করিব না, এই বলিয়া সামনাথ অস্বীকার করিলেন। পরে ঋক্সুন্দরী ও ঋক্মোহিনী উভয়ে প্রার্থনা করিলেন;



	↑ {১৬) ঐতরেয় ব্রাহ্মণ, তৃতীয় পঞ্চিকা, দ্বিতীয় অধ্যায়, এয়োৰিংশ খণ্ড। গোপধ ব্রাহ্মণ, উত্তর ভাগ, তৃতীয় প্রপাঠক, বিংশ খণ্ড।

